
Numri i lëndës: 2019:296480 

Datë: 21.12.2023 

Numri i dokumentit:     05106546 

P.nr.254/23 

 

GJYKATA THEMLORE MITROVICË DEGA NË VUSHTRRI-Departamenti i përgjithshëm-

Divizioni Penal, me gjyqtari e vetëm gjykues Ferki Xhaferi, me pjesëmarrjen e zyrtares ligjore 

Arta Jusufi në çështjen penale kundër të pandehurit  A.D nga rr. “A.H”, P, për shkak te veprës 

penale Mashtrimi nga neni 335 par. 1 tё KPRK-së, sipas aktakuzës të Prokurorisë Themelore në 

Mitrovicë PP.II.nr.1597/19 të dt. 23.12.2019, jashtë seancës se shqyrtimit gjyqësor, sipas detyrës 

zyrtare me dt. 21.12.2023, nxjerr këtë: 

 

A K T V E N D I M 

 

HUDHET akuza e Prokurorisë Themelore në Mitrovicë PP.II.nr.1597/19 të dt. 23.12.2019, dhe 

PUSHOHET procedura penale kundër të pandehurit A.D, nga i ati A, e ëma D, e vajzërisë H, i 

lindur me ..., me vendbanim të fundit në P, rr.“A.H”, me numër personal ..., për veprën penale 

Mashtrimi nga neni 335 par. 1 tё KPRK-së, për shkak të parashkrimit absolut të ndjekjes penale. 

  

Palët e dëmtuara A.F, S.O dhe B.M për realizimin e kërkesës pasurore-juridike udhëzohen në 

kontest te rregullt-civil.  

 

Shpenzimet e procedurës penale bien në barrë te mjeteve buxhetore të kësaj gjykate. 

 

A r s y e t i m 

 

Prokuroria Themelore në Mitrovicë, ka parashtruar akuzën PP.II.nr.1597/19 të dt. 23.12.2019, 

kundër të pandehurve B.A nga P, rr. “M.Sh” si dhe A.D nga P, rr. “A.H”, për shkak te veprës 

penale Mashtrimi nga neni 335 par. 1 tё KPRK-së. 

 

Në këtë çështje penale gjykata ka caktuar disa seanca të shqyrtimit fillestar, por të cilat janë 

shtyrë në mungesë të të pandehurve, ndërsa me datë 15.08.2023, gjykata ka referuar këtë lëndë 

në procedurë të ndërmjetësimit, me qëllim të arritjes së marrëveshjes mes të pandehurve dhe të 

dëmtuarve. I pandehuri B.A ka arritur marrëveshje me palët e dëmtuara, ndërsa gjykata me 

aktvendimin P.nr.1173/19 të datës 15.08.2023 ka veçuar procedurën penale ndaj të pandehurit 

A.D me qëllim të efikasitetit të procedurës penale.  

Gjykata për sigurimin e prezencës së të pandehurit A.D me datë 26.04.2023 ka lëshuar 

urdhërarrest Stacionit Policor në Prizren, dhe nga zyrtarët policorë me datë 18.07.2023 jemi 

informuar se nuk kanë arritur të kontaktojnë me të pandehurin, mirëpo sipas familjarëve të të 

pandehurit, i njëjti jeton jashtë shtetit, përkatësisht në Suedi. 

 

Gjyqtari i vetëm gjykues pasi bëri vështrimin në shkresat e lendes lidhur me këtë çështje penale, 

konstatoi se ka arritur parashkrimi absolut i ndjekjes penale për veprën penale Mashtrimi nga 

neni 335 par. 1 të KRPK-së, e përshkruar si në aktakuzë, e cila vepër penale është e 

ndëshkueshme me dënim me gjobë dhe me burgim 3 (tre) muaj deri në 3 (tri) vite. 

 

Neni 106 par. 1 pika 1.5 e KPRK-së përcakton se “Përveç nëse shprehimisht parashihet ndryshe 

me këtë Kod, ndjekja penale nuk mund të ndërmerret nëse kanë kaluar afatet e mëposhtme: tre 

(3) vjet nga kryerja e veprës penale të dënueshme me më shumë se një (1) vit burgim”, ndërsa 

neni 107 par.8 i po këtij kodi përcakton se “Ndjekja penale ndalohet në çdo rast kur të ketë 

kaluar dyfishi i kohës së afatit të parashkrimi”. 

 

Në rastin konkret, sipas aktakuzës vepra penale Mashtrimi nga neni 335 par. 1 të KPRK-së, për 

të cilën dyshohet i pandehuri figuron se është kryer në muajin nëntor të vitit 2017, rrjedhimisht 

del se nga kryerja e veprës penale kanë kaluar më shumë se 6 (gjashtë) vite, e që nënkupton se 

ka kaluar dyfishi i kohës së afatit të parashkrimit ashtu siç parashihet në nenin 106 par.1 pika 1.5 

e KPPRK-së. 

 

Gjykata rikujton se arritja e afatit te parashkrimit  relativ dhe absolut është një rrethanë që e 

pengon ndjekjen penale në çdo rast dhe gjykata posa te konstatoj se ka arritur parashkrimi relativ 

dhe absolut sipas nenit 106  par.1  pika 1.5 dhe nenit 107 par.8 te KPRK-së, obligohet të hedh 

akuzën dhe pushoj procedurën penale në çdo rast. 

 

Aktvendimi u mor në kuptim të nenit 106 par.1 pika 1.5 të KPRK-së lidhur me nenin 357 par. 1 

pika 1.3 të KPPRK-së, andaj nga këto arsye u vendos si në dispozitiv të këtij aktvendimi.  

Vendimi mbi udhëzimin e palës së dëmtuar në kontest civil mbështetet në nenin 462 par.1 dhe 3  

të KPPRK-së, ndërsa vendimin mbi shpenzimet e procedurës penale mbështetet në nenin 453 

par. 1 të KPPRK-së. 

 

GJYKATA THEMELORE MITROVICË DEGA NË VUSHTRRI 

Departamenti i Përgjithshëm-Divizioni Penal  

P.nr.254/23, datë 21.12.2023                  

                                                                             

Zyrtarja ligjore            Gjyqtari i vetëm gjykues:                                                                         

Arta Jusufi                                                                                                        Ferki Xhaferi  

 

 

KËSHILLË JURIDIKE: Kundër këtij aktvendimi është e lejuar ankesa ne afatin prej 3 ditësh 

nga pranimi i tij, nëpërmes kësaj gjykate për Gjykatën e Apelit ne Prishtinë.  


